
Suliffeerunnermi ikiorsiissutinik ullut 14-kkaarlugit tunniunnegartartunik pisartagaqartut,
ulluni suliffiusuni tulleriinni marlunni pisartakkaminnik ilanngaannegartarunnaarnissaat
siunertaralugu, Naalakkersuisut Ukiakkut Ataatsimiinnermi 2017-imi, Suliffeerunnermi
ikiorsiissutit pillugit inatsisartut inatsisaannut nr. 2, 15. maj 2014-imeersummut,
allannguutissamik siunnersuuteqagquneqgarnissaannik aalajangiiffigisassatut siunnersuut.
Inatsisartunut ilaasortag Agathe Fontain, Inuit Atagatigiit)

Inatsisartunut  ilaasortaq Agathe Fontain inuit atagatigiit siunnersuutegarpoq tassalu
suliffeerunnermi ikiorsiissutinik ullut 14-kkaarlugit tunniunneqartartunik, ullunilu marlunni
suliffiusuni tullerinni isertitaminnik ilanngaanneqaratik sulisinnaanerat pillugu, tamannalu Partii
Naleqgamiit ogaaseqarfigissavarput.

Innuttaasut suliffeerunnermi ikiorsernegartarnerat eqqarsaatigissagaanni taakkununnga ilaatigut
inuunianikkut atukkat ilungersunartorujussuanngortartut takusarpagut, tassami  ullummikkut
inuuniarnermi atukkat akilersugassallu annikkiliartunngimmata,  inuussutissat, inegarnermut
tunngasut, allallu akii gaffakkiartuinnarput aagqissuusseqginnissarlu inunnut pissakinnerusunut
tuaviuttariagalerparput.

Siunnersuuteqartup  tunngavilersutai  paasinarluarput, tassalu tiimit ikittunnguilluunniit
sulisimagaanni taava inuk pinegartogq eqgorneqartarpog, allaat taakkununnga sulilaarsinnaasunut
pillaanertut isikkogartarluni sulinngikkaannilu taakkununnga pitsaanerulertarluni.

Soorunami tamanna anguniagaagunanngikkaluarpoq, kisiannili aaqgissuussinerput egangaarmat
uagutsinnut aporfissalersorpugut, piffissami sivikitsumi sulisinnaagaluartut eqqorlugit, tassami
isertitaat annertugisassaanngikkaluartut sulilaarsimanerat pillugu ikiorsiissutit ilanngartortarpagut
taassumalu kingunerisarpaa inuit eqqornegartut sulinngikkunik taakkununnga pitsaanerusarluni.

Suliffissaarunnermi ikiorsiissutit aamma nalilersugassaasut eqqgarsaatigisariagalerparput, ilami kina
770.00 Kkruuninut ullunut 14-nut inuussutegarsinnaagami? tassalu paasinarninngorlugu ullormut
55.00 kruunit.

Aammalu suliffeerunnermi aningaasat pisartakkat ogaatiginegarpoq SIK™ isumagatigiissutaa
malillugu sapaatip akunneri 13-it pisartagagartogarsinnaasoq, tassalu sulinermi tiimit katersukkat
tunngavigalugit, aap nalunngilarput, kisianni tamanna tamarmik atorsinnaanngikkaat ilisimavarput,
tassami ikiorsernegassagaanni minnerpaamik 182-tiimit katersogqaartariagarput, taakkulu tiimit
katersugassat inorsimagaanni  pisogarsinnaanngilaq, tassa suliffeerunnermi ikiorsiissutinik



pisogarsinnaanngilaq, ikiorsernegassagaannilu taamaallaat periarfissaalertarpoq nalinginnaasumik
suliffissaalegisunut ikiorsiissutit aallaavigalugit pisogarsinnaalluni, tassalu ullunut 14-nut 770.00
inuuniutissanngortarlutik.

Taamaattumik siunnersuuteqartup Agathe Fontain-ip tunngavilersuinera ilumoorpoq tassanilu
aaqqgisogarnissaa kissaatiginarpog, inuimmi inuuniarnikkut atugaat taamak ilungersunarpasitigisut
aaqqiissutissamik nassaartogartariagalermat.

Taamatut tunngavilersuutegarluta siunnersuut taperserlugu ataatsimiititaliami suliarinegarnissaa
innersuussutigaarput.

